          7 感憶慈父
                               -韓良俊-

    三冬前, 安呢無張無弛, 佇無疑悟, 無心理準備e情形下, 洶洶一擺e急症, 互我痛失慈父, 逶彼時開始, 我才徹底來驚悟, 規个人生完全崩盤, 來搥心肝哩,唉 !我對阮敬愛慈父e感情 ,是仁仁仁, 深深深 ,有影卡講嘛是阮阿爸哩, 也呾(adaa)即擺e辛酸, 互我痛切來體會, 啥乜是心靈上真正e寂寞安呢 .

  (壹 )  吓記咧九歲彼年, 佇疏開地遐, 有一回, 綴(de4跟隨)阿爸外出, 返來e時瞬, 經過一崛埤仔,  阿爸無細膩去滑一倒,跋落去水內, 彼時我猶細漢無膽頭, 活欲驚死, 自那na哭na喚「阿爸 !阿爸!」, 即款代誌, 是我有記池以來, 頭一擺感受著, 失離阿爸e恐怖, 續落即十外冬呤, 阮父仔孖逗陣平順快樂, 無閣再驚惶安呢, 毋閣, 無疑悟第二拜降臨e危機, 竟然佇26點鐘內, 遂夆無客氣, 真無惜情, 給阿爸永遠cua3離尹茲孖兒哩 !

  ( 貳 )  佇彌留病危彼段時間, 我心情慘悽(ce4) ,自來叨真尐
就教堂, 嘛安呢pe6性命祈禱, 心肝內哀聲喚喊「毋倘啦!毋倘啦!毋倘離開阮,千萬毋倘發生彼款代誌」,…毋閣呢, 看著阿爸安呢昏迷不醒, 喘袂離, 有影「目睭金金人傷重」,彼个暗暝, 互我感受著, 人世間悽慘悲情e苦楚, 是袂講了了安呢, 感覺規社會e冷暖長短, 攏無值咧我留戀啊 !

  ( 叁 )  阿爸在世, 上au4尾彼段日子, 是我一生中間, 上介懷念e記池, 安呢一幕又閣一幕, 親象走馬仔燈咧踅咧敖(qo2轉)仝款, 彼時阿母就北, 參加淑清小妹畢業典禮了後, 稍踮良信阿兄遐, 蹛一暫仔 ,阿爸因為醫務袂凍停甚久, 自那先返來台南, 我拄好佇鳳山做兵, 逐禮拜日, 攏有時間返來歇睏, 逐擺返來,攏看著爸真孤單寂寞, 也叨阿母暫蹛台北哩, 為著欲排遣寂寞無聊, 返來e時瞬, 阿爸攏吓招我去看影戲安呢 .

  也呾一工辛苦了後, 咱茲尾場e電影, 嘛即欲開始搬(做)矣, 「阿俊,佇延平遐 ,所搬彼齣戲,簡那真好看哩, 行啦! 咱來去!」家父照例來肖招 …咱逐傢攏有即款經驗, 也叨好朋友來肖招看戲, 實在真歡喜, 何況閣是家己老父來邀請 ?

  「好啊, 行啊!」逐擺我攏趕趨趨, 苦毋講先行先贏, 來拚頭一扮e ,叨趕緊答應, 拚到戲台看戲, 毋閣呢 !我心肝頭宛那驚驚, 也叨自細漢攏叨慣習…, 迭迭去戲台呤, 毋是逶中間看起, 抑無, 叨是半中暫時瞬, 去互急診e患者叫返去, 真正礙虐(qaiyo31)無心適哩, 好咧佳哉, 佇尾場即段時間, 宛那真尐, 閣再發生仝款e代誌安呢.

  也呾電影開始搬(做)了後, 阮父仔孖, 仝坐椅子位身邊, 佇烏暗中. 我迭迭將目色, 徙開銀幕,偷瞻(siam)阿爸e表情, 阿爸看電影時, 有一个習慣, 總是哴(lang4)一段時間, 伊e下頦叨吓來點頭照劇情e變化 ,來哈哈笑聲, 抑是低聲來怨歎一下, 觀察伊茲小動作, 嘛真心適哩, 互我佇烏暗場中, 宛那吓制節袂牢, 來給笑笑e安呢, 想起來宛那真幸福叨著 .

  電影看煞, 出來了後, 阿爸吓cua3阮去電影街夜市仔Sakariba食點心, 伊上愛食肉丸我嘛仝款陪伊食肉丸, 上無愛食「棺材枋」點心, (後改雞肝枋) ,對伊印象醜,連講叨無愛講, 我感覺這是阿爸朝氣夯旺,起磅有生甡張 (尊嚴) ,所以袂凍互有關「死」e觀念, 來礙著日常生活安呢 .

  落尾也, 噯返去厝囉 !阮仝齊行出夜市仔, 家父吓曳(et)手叫一台三輪車, 才閣挑工給我扭(qiu4)去車頂, 假使車伕若恬恬,心照不宣, 來踏動車身, 阿爸叨吓真歡喜, 嘴笑目笑對我講「哈 ,今仔日,又閣坐到第一類e三輪車矣」,噹時也(原來)阿爸逶戲台前e車伕, 分三類 ;第一類, 叨是免吩咐, 叨吓曉自動載到厝e車伕,以我經驗所知, 車伕以第一類上贅, 第二類是需要說明「韓內科」,才吓知影, 第三類是經過說明, 猶原毋知「韓內科」佇佗位?即類e車伕上尐, 大部份是剛(daa2)來台南無外久安呢, 若一半擺仔去拄著e時瞬 ,阿爸宛那吓摧撟, 吓給虧「嘿!韓內科,汝毋知佇佗位?」續落呤 ,阮父仔孖, 遂相對苦笑起來 .

  不而顧呢 !無論是佗一類車伕, 家父攏「一視同仁」哩, 真正慷慨,車駛到厝呤,伊叨自動塞互伊一把銀票, 數目定著超過「時價」安呢,阿爸自來叨毋捌佮車伕咧計較哩, 有時瞬, 阮吓感到甚拍損,咁噯付出赫贅錢 ?阿爸總是印講, 「尹攏是散赤e勞動者, 加互尹幾个錢, 是無到佗位去啦 !」

  入門了後, 若是無患者咧等候, 阮叨吓跁起二樓, 續落e瞬呤,吓來一番劇情e討論佮感想, 逐傢來發表, 有一擺, 阮仝齊看「逃獄十二小時」,返來了後, 為彼个主角, 悽慘e落場來哀歎,阮父仔孖相對晃頭, 真正毋甘安呢, 頭尾干礁一句, 「伊實在甚過可憐哩」,結局e瞬呤, 二嫂拄好逶三樓行落來, 才咧愛笑講「恁看影戲吓赫入迷哦」,啊 !對我來講, 家父毋但是慈父兼良師爾, 又閣是上知心e朋友, 我真正好運, 有即个好老父, 毋閣即嗎呢 !有影歹運,咱規傢又閣失去伊啦 !

  (肆 )  我對家父e追憶, 有真贅是佮1962出版「診療隨想」有關係, 彼本冊e內容內底, 有經過真斟酌認真校對e文句, 冊名決定,封面, 設計, 種種東西, 攏是我對阿爸, 上介深深e思念安呢.
  佇兄弟姐妹中間, 阿爸大概也看出我對文書方面, 卡有興趣,致使講頻若即方面e空課, 阿爸吓叫我給逗腳手安呢. 彼時「診療隨想」e草稿寢完成呤, 伊叫我整理謄清, 我na讀na抄, 字字摧撟(ciau2) ,加減有提一寡建議來修改時, 阿爸攏全權委託我處理, 無意見啦 !迭迭互我歡喜閣著驚哩 !

  決定冊名e時, 上代先想著「診療隨筆」, 我講有卡倯(song2土裏土氣) ,阿爸提出「診療片斷」 ,嘛是感覺無妥當, 落尾也, 由古典音樂「綺想曲」,想到「隨想」一詞, 猶未講出嘴呤呤, 阿爸洶洶遂講出,就用「診療隨想」, 按怎款 ? 我馬上拍蹼仔贊成, 冊名叨安呢決定矣 .

封面e設計, 真正是互我感到難忘e經驗, 搪當阿爸答應互我試看覓e時瞬, 我心花僬開真歡喜叨著, 彼暗仔,叨提著阿爸e聽診器, 佇桌頂試排每一款形式, 閣夯筆畫出, 糊起色水, 一直舞到到半暝二點外才完成, 過返工呤 ,提互阿爸看, 伊笑笑也講「真好,著用即張啦!」,彼時, 阮e心情 ,是歡喜甲袂講了了安呢

  尾後, 阮逗陣校正幾落擺文書, 嘛綴(跟隨)家父, 到高長印書局,去摯街印刷e代誌, 我深深感覺, 佮阿爸做穡(sit 5 ), 為阿爸做空課, 有影真心適歡喜安呢,…有關再版「六十回憶」,後壁「六五續憶」佮 「診療隨想誌」部份, 奚是佇阿爸過身後, 踮伊e日記簿, 佮備忘錄內底所發現e .

  吓記咧, 彼時為著欲刊載佇台大醫學院「青杏」雜誌,連續 二三暗, 夜深人靜e時瞬, 踮醫師宿舍301室e厝內, 整理阿爸茲遺稿, 阿爸寫字真潦草, 伊有給阮講過, 也叨佇醫學校時代, 筆記噯抄真緊, 致使講養成速記e習慣安呢 ,我干礁一字一淚na抄na臆(猜), 若有疑問, 嘛無法度親象卡早安呢, 去請教伊囉 !規篇抄煞了後, 嘛無法度, 佮伊來分想寫作e快樂矣 !

  有關主題e寫法 ,佇原稿內底, 家父(阿爸),並無寫出來 ;簡那丘念台先生, 佇來批中所寫e ,我相信阿爸按算欲出「七十回憶」「八十回憶」, 「九十回憶」叨著, 真可惜, 我干礁吓凍寫「六五續憶」爾爾, 這咁是熱愛人生咱阿爸 ,所意願e ,阿爸自來叨真信任我佇文字上e建議, 希望伊吓凍原諒我, 最後一擺e不孝,來任性烏白寫 哩 !

  佇阿爸e著作內底, 有一本「十三年來我e醫生生活」,聽兮講,日本時代, 佇「台灣民眾報」有連載過, 我真想欲詳細閱讀內容,毋閣真拍損, 已經尋無矣 !

  ( 伍)  有一段時間 ,我為著自修日文, 有捌將文章, 連肖續向「中央日報副刊」投稿, 嘛有得著刊登安呢 ,包含內村鑑三「生命e奉獻」,松山平助「初做父親感想」,「孩子誕生之後」,芥川龍之介「人生」,武者小路實「喜厭」,阿爸對茲文章臹有興趣, 迭迭逶茲剪報, 提互熟似e朋友看, 而且講, 這是阮后甡翻譯e日文, 攏靠伊家己自修安呢 ,也叨即層代誌e起蒂 ,互我為對文學, 語學e興趣, 得著真大e鼓勵安呢 !

 ( 陸 ) 世間人以「嚴父,慈母」仝齊講, 毋閣呢 !家父所互我e印象, 是仁仁仁, 實實實, 是一位和藹可親e慈父,真正做了有起呢!佇我e記池內底, 伊自來叨毋捌歹聲嗽, 嚴厲來責罵阮呢,竭竭是佇必要時, 苦苦來規勸爾, 伊無但是對阮安呢爾, 連對遐有熟似無熟似e人, 宛那嘛真平和親切哩 !

  譬如講, 佮阿爸坐三輪車外出, 經過大街小巷呤, 後面不時有人咧指著講, 「彼个叨是韓石泉.」, 阮有時感到, 若加一聲「先生」,毋是閣卡好聽是毋 ? 講到茲e時瞬, 阿爸無咧計較, 笑笑也印,「免啦!其實叫我韓石泉,真正比叫我韓石泉先生,閣卡有親切感哩!」

  毋但是安呢爾, 家父嘛迭迭來諒情(寬恕)仈人, 有一擺, 阮兜佇永康鄉e一塊果子園, 去互歹人連肖續侵入, 來偷剉果子樹, 安呢連番再次, 有影防不勝防, 落尾也, 阮用真贅喟力, 才逶賊偷給掠起來, 規傢人氣噗噗, 欲給掠去警局嚴辦, 毋閣阿爸遂落軟給原諒伊, 咱基督徒,盡量來寬恕仈人, 莫甚過給為難, 互伊一擺悔過e機會啦 !結局呤呤, 無給送去坐獄, 干礁給款勸一番, 叨準拄好哩 !

  ( 柒 ) 家父所寫e文章內底, 伊家己上滿意e ,叨是「由死亡到新生」,彼本冊中e序 ,伊有對我講過「阿俊!汝咁無感覺即篇e序,寫甲真好是毋? 含我家己,互伊感動哩!我讀互汝聽看覓!」伊自那手提書冊, 坐佇勾椅頂頭, 晃頭晃面咧給朗讀 .
   
  我彎腰踦佇伊身後, 面腔倚近伊, 安呢白頭毛哴哴, 目睭看冊頁, 耳空聽讀音, 敬愛佮光彩充滿規腹內, 這叨是阮阿爸, 卡講嘛是阮爸…落尾也,阿爸 過往了後, 茲親友, 逐傢想欲錄一寡遺言時, 我安呢懷著滿身悲苦, 佇無限e懷念中, 為爸給繫話(hewe36 翻譯 ),講出伊上介愜意e文句安呢 .

  良哲e生, 互阮啟示了雙親e惜情 ,良哲e死, 互阮啟示了憐人e愛心 .
 良哲e生, 對阮啓示了肉體有限e生命, 良哲e死, 互阮啓示了心靈永恆e生命 .
  良哲將永遠活佇阮心內,  良哲將永遠活佇阮心內 ,
  佇茲, 良哲e死, 既有價值, 閣有意義, 另外, 良哲誕生, 又閣

帶來使命感 .
叨良哲e死, 阮才開始確知影人生e 真義 .                  也叨良哲e死亡呤, 咱閣再發現無數, 受苦又閣垂危e良哲 .	
 ( 捌 ) 「民族志士」,是民眾對家父, 真贅尊稱其中之一, 毋閣,伊絕對毋是一个偏狹e民族主義者, 也叨伊所抗爭e人, 干礁是拗蠻無情理, 欺壓台灣人e日本仔爾, 伊毋是烏白來反對所有e阿本仔, 仝款哩, 若是台灣人, 鐵齒守舊, 貪污腐化, 伊宛那吓給責備安呢 .

  事實上, 伊崇敬e日本人宛那袂尐, 稱彩舉例, 堀內次雄, 明石真隆, 內村鑑三, 矢內原忠雄, 茲人攏是啦, 尤其是矢內原先生, 做過東京大學e校長, 吓使講是阿爸上介謳咾e現代日本人, 稱呼伊「日本e胡適」,逶伊佮胡適e相片, 仝其掛佇樓腳e「文化走廊」, 而且長年來, 給訂閱伊e個人誌「嘉信 」,佇伊過身進前, 又閣選買新出版e「矢內原忠雄全集」,叨親象歡喜讀「胡適文存」仝款哩 .

  家父有捌(曾經)讀過全部e「胡適文存」, 冊內四界攏吓凍看著,伊所劃e紅線, 真拍損 ! 胡適佮矢內二位先輩, 連肖續來謝世, 互阿爸失去二位伊上心儀e現代人, 唉 ! 無定著阿爸忍耐袂稠寂寞,才來綴伊來離開世間, 咁毋是 ?

  佇「胡適文存」e第四集613頁, 伊有畫紅現線, 安呢寫, 即嗎有人給恁講「犧牲恁個人e自由, 去求國家e自由,我對恁講,

爭取個人自由, 叨是為國爭自由, 爭取恁家己e人格, 叨是為國家爭取人格,自由平等e國家 , 毋是一陣奴才吓凍來建立e. 」

                          101.

  仝款佇胡適文存e第四集, 佇上尾一張(623 .624頁), 猶有佇茲咧畫紅線, 「我噯教育人群, 代誌咱噯先懷疑,才信任;先考據,再信任,有充分e證據,才來信任…少年朋友啊!用即个方法來做學問,大概也,袂差外贅,用即个態度, 來做人處事,叨袂夆坎目睭,牽鼻仔,烏白夆騙…我家己絕對無噯夆牽兮鼻仔行安呢...」,最後e瞬呤,佇冊尾上尾行e後壁, 阿爸嘛用紅筆寫「1962年4月4日夜,全集看煞, 韓石泉」
	
  ( 玖 )  我踮鳳山做兵e時瞬, 逐禮拜攏吓坐交通車返厝內, 有一擺佇車頂, 真拄摪e機會, 搪著一位台灣人充員仔, 伊開嘴問我「韓醫官, 汝咁台南人,?恁老父咁是韓石泉先生? 」,我並毋捌伊, 感到奇怪給回答「是」了後, 伊閣講「聖聖互我掠準準」,續落真親切對我講「阮阿母迭迭給我講,千萬毋倘攽袂記e,我即條命是韓先生救活e,叨細漢時,有一回我破病真食力,有捌佇恁兜治療二月日,佳哉互令尊用心治療,才抾返來一條命安呢!」
  
  伊規面安呢熱情, 歡喜e表情, 繼續咧講, 吓記咧恁兜飼真贅粉鳥, 搪當我病情返好呤, 真噯跁起來觀看, 令尊叨給我摸一下, 笑笑也講「好好靜養,等汝病好勢,欲出院e時瞬,我才揀幾隻送互汝,好毋好 ?」,聽到茲呤, 身邊一寡同志, 攏點頭,微微也

笑安呢, 我順順也, 看著真純樸面腔, 恬恬也聽伊e一言一語,心肝頭僬舒適溫暖安呢, 有影臹光彩哩 , 咱醫師之家, 真正做了有起呢, 逐傢福氣來肖媵叨著 !

  ( 拾 )  家父上愛講起e 格言, 叨是「事上磨練」四字, 這是對我期望深切, 上要緊e代誌, 有時也, 阿爸交代我做空課, 毋閣我無法度勝任時瞬, 伊叨吓提出即四字, 來勉勵我, 叫我噯佇實際做代誌e空縫 , 安呢「哪作哪學經驗」 ,叨毋倘等完全有把握才去下手哩 !

  1966年3月, 我參加第39回日本齒科醫師國家考試時, 即四字發揮足大e作用, 互我準備考試e期間, 頻若拄著困難, 抑是失去信心e時瞬, 記取阿爸即个教示, 叨吓感覺勇氣百倍安呢, 起腳落手e中間, 拍拚來實行, 最後結局幸運來通過矣 !

  ( 拾一 )  有一層代誌, 我暗暗也歡喜, 叨是阮兄弟之間, 親友攏認定, 我e面貌,上介親象少年時e阿爸, 連阿爸本人嘛嘴笑目笑咧講茲代誌, 伊不時指著我向訪客講「這是阮四后甡,佮我二十外歲時,簡那仝一个模型印出來e」,續落e瞬呤, 又閣翩「六十回憶」中結婚時e 相片 ,真正至揚咧講, 「汝給看,咁無真正親象否?」,面模仔親象阿爸, 這是外尼歡喜e代誌, 真贅回e中間, 家己夯明鏡照面, 心情自然感到真光彩叨著 !

  毋閣真歹勢, 我有一項代誌, 佮阿爸無仝, 我嘛感覺心肝頭真艱苦, 奚叨是我無法度照阿爸e願望來讀醫科, 彼年我同時考稠

台大牙醫系佮高醫醫科, 這造成我一世人, 上奧決定e代誌, 阿爸以伊e職業考量佮興趣, 定著希望我讀「高醫」, 毋閣我是按算欲「轉系」抑是「轉學」? 心頭掠袂定哩 !

  落尾也, 又閣感覺「大丈有所不為」,哪叨噯綴仈人, 烏白去擠熱門兮? 而且, 看著普通人所看輕e齒科 ,顛倒互我愈堅心意切, 決心給潦落讀, 來體驗伊e真正價值, 結局e瞬呤, 我遂來辜負阿爸e期待,選擇台大齒科, 而且一直讀到畢業, 連尾溜也, 有一擺轉學e議題嘛給放棄, …一直到尾也, 阿爸遂顛倒給我剪報鼓勵, 拚勢來摧策我, 堅持到底 ,毋倘三心兩意叨是 .

                          102.

  即層代誌, 到呾我猶原無後悔, 毋格宛那有淡薄也遺憾佮歉疚,尤其逐擺看著阿爸無閒莿莿, 我無法度幫助, 實在真歹勢, 大學時代, 頻若歇辣返厝, 佇三樓房間, 攏噯渡過幾落暗暝, 睏袂去哩, 聽著阿爸沉重e腳勿步聲, 落樓梯又閣跁起樓梯, 我總是家己反省, 我咁有選毋着(對) ?

  六十外歲e人矣, 平均差不多每暗, 阿爸睏到半暝,攏吓互急診e患者叫睜神, 落樓腳診療, 阿爸總是自言自語咧喃,「 呾即个時瞬欲來, 唉 !實在有影 !」初頭也, 我聽著即句話, 真正吓替患者來煩惱, 落尾也經驗給我講, 伊就樓了後, 必然真同情真滿足, 給阿母講起患者e病情, 拄著印象卡深e ,又閣吓踮隔返工早起, 重新講起病人e故事, 佇茲吓凍看出, 伊實在佮嘴講出來e話無仝, 阿爸以醫學服務社會, 內心真正快樂歡喜叨是 !

  ( 拾貳 ) 最後, 模仿 Alfred Tennyson  詩文, 伊是阿爸上介愜意 , 「逶死滅到新生」彼本冊e資料, 咱給記錄, 這是我永遠護持e真心, 誠意e寫照 .

Please  let  it  be  !  for  I  loved  him  ,
and  love  him  forever.

My  father  is  not  dead but  alive .	

  是啊 !阿爸永在 ! 佇伊寫互阮, 充滿愛心e批信內, 佇伊逐擺攝影e豐富相片 ,佇伊讀過, 而且劃紅線e萬萬千千e書冊內底, 佇伊一世人, 做過真贅真贅e善事中間, 滿四界伊攏對阮咧曳手講話, 對阮開懷大笑, 而且安慰阮, 鼓舞阮, 叨親象伊在生時瞬 ,所做e仝歀 !  

  ( 1966年6月寫佇日本東京 )

      附錄二    無盡e追思…
1.  追思慈父
   韓淑真
.                       ( 2008 ,10 美國加州)      	

                           103.

  真正想袂到, 阿爸已經過往45冬矣, 吓記咧彼个歇辣,我剛(daa2)讀煞研究所第一年呤, 小妹大學畢業, 父母就北參畢業典禮了後, 阿母佮阮攏留佇台北, 無疑悟遂洶洶聽著爸病危e消息, 趕緊坐火車返台南, 看著阿爸艱苦咧倒床滾弓(掙扎), 心肝頭一瞬e絞滾,一直咧祈禱天公伯仔來幫忙, 互阿爸睜神起來 !

  彼一工「艱苦硬弓」e場面, 即四十外冬以來, 不時佇阮腦海中,親象走馬燈仝欵, 一幕一幕咧踅咧敖遨, 人咧講白髮人送黑髮人上艱苦, 對阮兄弟姊妹來講 , 黑髮送白髮宛那是足心疼e.
  阿爸佇阮心目中, 十全十美, 盡磅逗褡, 伊細漢e時瞬, 家境清苦, 一生內底嘛拄著袂少e災難 ,毋閣伊無親象一般e父母仝欵,真愛逶家己艱苦, 經驗, 佮孖兒來比較, 互孖兒產生罪惡感, 來現出伊真拚勢真樂觀, 誠心誠意來供給孖兒優秀e生活環境 .

  記池中, 佇讀小學進前e幾落暗睏眠前 ,我佮小妹坐佇伊腳頭敷身邊, 聽伊講西方e童話故事, 真拍損, 阿爸甚無閒,落尾也

叨無閣繼續矣, 即嗎給回想, 有影真感恩阿爸, 彼時佇百忙中間, 所展岀e親情, 我讀中學呤, 有時瞬, 逶我作文提互伊看,伊嘛真歡喜提供我一寡意見, 大部份是鼓勵e話, 互我感到佮阿爸分享讀書心適, 是真光彩e代誌 .

  有一擺暗時仔, 阿爸特別拜託一位朋友來厝內, 教阮有關「王雲五四角號碼」檢字法,即時四兄拄著時機, 「大船入港」趕緊承(sin3)著好機會,自那逶奚檢字法, 十个號碼給暗唸起來, 後日仔頻若查字e時瞬,阮叨吓懷念卡早阿爸, 伊有影真愛好學問安呢 .

  阿母因為囡仔甡甚贅个, 又閣勤儉省錢, 致使阿爸不時吓提醒,噯加做一寡新衫,互我佮小妹穿, 逐擺阮穿著新衫, 出現佇伊面頭前e時瞬, 看伊安呢嘴笑目笑e表情, 有影互我永遠記牢牢 !

                            104.

  歇辣踮厝內, 伊吓cua3阮去看電影, 看煞了後, 叨去sakariba夜市仔食宵夜, 阿爸上愛食蝦仁肉丸, 我來美國了後, 若拄著機會, 宛那攏吓仝款去食, 毋閣滋味總是無赫好, 這拍算是少年時,食e記池甚好e關係, 咁毋是? 吓記咧有看過「茶花女」戲齣,無定是對女主角e憐惜, 阿爸真愛茶花, 叨安呢,三兄佇尹厝內大埕, 特別設一區茶花園 ,來懷念阿爸e過去安呢 .

  我宛那有佮阿爸四界雲遊e記池, 有一擺去某一所廟宇, 拜訪伊出傢e好朋友梁加升先生,嘛給樂捐一寡錢銀, 可見阿爸

真正開明, 無咧計較宗教背景 ,伊即个基督徒, 對所有宗教, 所有人類, 攏是「一視同仁」, 無分汝我哩 !

  每一年中秋e時瞬, 阿爸真歡喜來倩(雇)幾落台三輪車, 全家大細坐車踅街賞月, 伊叫做(遍踅街) ,若準伊有法度來美國, 我絕對吓不時駛車cua3伊去「遍路轉」,甚至cua3伊週遊世界各國, 想起來 ,咱阿爸愛追求新奇 ,毋知欲外歡喜才着(對) !

  阿爸暗時仔, 等患者看煞呤, 伊叨吓踮樓腳書房讀冊, 抑是寫文章, 大約十點左右, 阿母吓逶樓頂騎樓 ,親切來喚Dr. Baby(扶輪社時e別名) , 阿爸叨吓歡歡喜喜, 攽落書冊, 阮嘛真期待伊, 趕緊就樓頂, 到時阮集偎佇父母房間, 聽尹談天說地講東講西…阮兄弟姐妹大漢, 到嫁娶時瞬, 嘛吓不時踮房間內, 講一寡有關「對象」e心適, 評頭論足, 有時也, 阿爸嘛吓做打油詩, 來虧仙創治, 笑笑歡喜安呢 !

  奚(he) 是一个充滿溫馨懷念e歲月, 啊 ! 我是外尼也希望有機會, 閣再叫一聲「阿爸」 !

                        (2008十月, 美國 加州 )

       二. 佮丈人一面之緣
         黃東昇.	
 ( 2008. 美國北加州 )	

 105.

  韓石泉先生, 是咱台南e名醫, 家父黃純儒, 宛那有佇本市開婦產科, 嗯才我細漢e時瞬, 不時有聽著韓醫師e大名, 知影伊真有愛心, 真關心咱台灣社會佮台灣e未來,佇1947年二二八事件發生e時瞬,我拄好十一歲, 聽兮講, 伊無惜己生命危險,佮勇敢e台灣人, , 仝齊潦落搶救眾生, 來安撫民眾, 減少流血事件安呢 .

  韓家是咱台南市, 人人欣羨e家庭, 我有捌看過, 排佇今日照相館(民族路長老教會隔壁)遐 ,有「韓家全家福」e放大相片, 我讀台南一中時, 韓良誠早我一屆, 韓良俊慢我一屆, 互相無肖捌, 毋閣我知影, 尹是韓醫師e孖兒, 尹真聰明, 功課足好e .

  我佇1958年6月 ,成功大學化工系畢業, 做18個月預備軍官了後, 佇1960年春天,去美國肯薩斯大學, 讀博士學位, 台南一中同學,為著欲歡送幾位, 去美國留學e同學, 決定佇台南市第二信用合作社 ,舉辦舞會, 韓醫師彼時是二信理事長, 同學知影阮老父捌韓醫師, 自那推舉我去向韓醫師摯接, 請求借用二信大廳, 來當舞場, 彼个年代, 舞會即款社教活動, 卡袂互人諒解佮認同, …落尾, 也呾叨無法度到地也, 我自那無惜面皮, 毋驚歹勢 

叨殘殘潦落也 ,唗去拜託韓內科安呢… 
                          
  我入去診療室e時瞬 ,韓醫師搪咧給患者,做詳細e門診, 診療煞了後, 我叨自我紹介, 我是黃純儒e后甡, 我給提起欲借二信開舞會e代誌, 伊看我幾秒鐘了後, 自那開嘴答應表示OK,當場互我真正驚喜, 韓醫師e思想迮尼開化, 真正是一聲叨了解,咱茲少年人, 開始流行e潮流風氣安呢 .

  我佇1960辣天離開台南, 去美國讀冊, 毋閣韓醫師真無彩, 佇我佮淑真結婚前1963過身, 婚後我迭迭有感受著 ,伊對「阿爸」思慕情分,真拍損, 我無啥乜機會, 佮丈人摯接, 講話, 早年前彼擺, 去韓內科遐 ,參詳代誌, 這是我唯一e機會, 有來佮韓醫師見著面安呢, 彼時瞬,我嘛毋知, 伊吓變成阮丈人爸, 也呾即嗎回想起來, 嘛真感謝上天,有即个機緣, 我才有即世人, 干礁一擺佮丈人e 「一面之緣」爾 .	

                
                                  ( 2008 美國北加州)	

